RAPORTI I KONSULTIMIT PUBLIK PËR PROJEKTLIGJIN “PËR DISA NDRYSHIME NË LIGJIN NR.133/2015 “PËR TRAJTIMIN E PRONAVE DHE PËRFUNDIMIN E PROCESIT TË KOMPENSIMIT TË PRONAVE” TË NDRYSHUAR”
[bookmark: _GoBack]
Raport për rezultatet e konsultimit publik

1. Titulli i draft aktit
     Projektligji “Për disa ndryshime në ligjin nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar””.

2. Kohëzgjatja e konsultimeve
Konsultimet paraprake: Tetor – Nëntor 2024
Njoftimi paraprak: 20 ditë pune
      Konsultimet në portalin e rregjistrit elektronik: 20 ditë pune (02.12.2024 – 30.12.2024)

3. Metoda e konsultimit
Metodat e konsultimit publik të përdorura si vijon:
[bookmark: _Hlk157502382]a. Njoftimi paraprak mbi ndryshimin e ligjit nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar””, në përiudhën tetor – nëntor 2024. Ministria e Drejtësisë dhe Agjencia e Trajtimit të Pronave, me asistencën e Zyrës së Këshillit të Evropës në Shqipëri, kanë kryer disa takime me grupet e interesit, gjyqtarë, avokatë, përfaqësues të institucioneve shtetërore, si dhe Ministrinë e Financave, në datat 30.10.2024, 13.11.2024 dhe 14.11.2024. Në këto takime u diskutua mbi ndryshimet e nevojshme në ligjin nr.133/2015, të ndryshuar.
b. Konsultimi në portalin “Rregjistri Elektronik për Njoftimet dhe konsultimet Publike” për periudhën 02.12.2024 – 30.12.2024, gjatë së cilës nuk janë përcjellë komente përmes këtij protali. 
Aktivitetet e realizuara: 
Tetor 2024 - identifikimi i grupeve të interesit, përzgjedhja e metodave të konsultimit, nga struktura përgjegjëse për hartimin e projektligjit “Për disa ndryshime në ligjin nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar””.
02.12.2024 – 30.12.2024, projektligji, në zbatim të ligjit nr.146/2014, i nënshtrohet procesit të konsultimit në portalin e “Regjistrit elektronik për Njoftimeve dhe Konsultimeve Publike”

Projektligji, relacioni shpjegues, dokumenti i konsultimit publik, si dhe Raporti i Vlerësimit të Ndikimit janë publikuar në RENJK ku çdo i interesuar është njohur me dokumentet përkatëse. Gjithashtu, institucionet me të cilat është kryer konsultimi janë njohur me këto dokumente përmes përcjelljes së tyre në rrugë zyrtare. Kontributet në kuadër të procesit të konsultimit dhe përmirësimit të përmbajtjes së projektligjit, janë përcjellë nëpërmjet postës elektronike drejtuar Ministrisë së Drejtësisë, në adresën postare të Ministrisë së Drejtësisë Bulevardi “Zogu I-rë”, Tiranë, si dhe nëpërmjet adresës së e-mailit të koordinatorit për njoftimin dhe konsultimin publik.

4. Palët e interesit të përfshira
Hartimi i projektligjit ka nisur me publikimin e njoftimit paraprak, në vijim të problematikave të identifikuara nga Agjencia e Trajtimit të Pronave. Më tej, është vijuar me hartimin e projektligjit në përputhje me legjislacionin në fuqi dhe rregullat e teknikës legjislative. Me qëllim sigurimin e hartimit të një ligji efektiv në praktikë, janë zhvilluar disa tryeza me grupet e interesit, avokatë, ekspertë, gjyqtarë dhe përfaqësues të institucioneve shtetërore, në të cilat është diskutuar mbi problematikat e evidentuara dhe rekomandimet mbi zgjidhjen e tyre.



















5. Pasqyra e komenteve të pranuara me arsyetimin e komenteve të pranuara/ refuzuara

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku)
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar)
	Justifikimi

	[bookmark: _Hlk157436192]Shtyrja e afateve ligjore të procesit
	Shtyrja e afatit është një domosdoshmëri e cila ndihmon subjektet përfituese, madje duke parë mundësinë e shtyrjes deri në 2030
	Grupet e interesit, ish-pronarë, avokatë të fushës
	Pranuar pjesërisht
	Në kuadër të problematikave të evidentuara nga ana e Agjencisë së Trajtimit të Pronës sa i përket përmbylljes brenda datës 31.12.2024 të procesit të shqyrtimit të kërkesave dhe kompensimit të subjekteve përfituese nga ligji nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar, kjo Agjenci propozoi shtyrjen e afateve ligjore deri në vitin 2027 për shqyrtimin e dosjeve dhe deri në vitin 2028 për ekzekutimin e vendimeve.
Ky propozim u bazua në një analizë të kryer nga Agjencia e Trajtimit të Pronave, e cila mori në shqyrtim disa faktorë të brendshëm dhe të jashtëm që ndikojnë në ecurinë e procesit të kompensimit të pronave.
Duke iu referuar treguesve që pasqyrojnë gjendjen aktuale të ATP-së dhe të dhënave, duke marrë në konsideratë disponibilitetin e plotë të burimeve dhe efektivitetin e plotë të orëve të punës, vlerësohet se numri maksimal i vendimeve që mund të realizohet mesatarisht përgjatë një viti kalendarik është 2500 vendime (48 javë x 18 jurist x 3 dosje). 
Kjo analizë krijon premisa për përfundimin e procesit brenda një afati 3 vjeçar. 
Pra, pranohet sugjerimi për zgjatjen e afatit ligjor, por deri në 2027 për shqyrtimin e dosjeve dhe deri në 2028 për ekzekutimin e tyre.

	Argumentimi i vendimeve të ATP-së
	Përfaqësues nga gjykata u shprehën se janë dakord me zgjatjen e afatit për shkak të mbingarkesës. Vendimet e ATP-së duhet të jenë të mirë argumentuara dhe të pasqyrojnë një hetim të plotë
	Gjykatat
	Pranuar
	Ky sugjerim nuk lidhet me ndërhyrje në projektligj, por gjatë takimit u sqarua edhe me përfaqësues të gjykatave se ATP tashmë kryen një hetim të plotë administrativ dhe në vendimet që merr mban në konsideratë të paraqesë një argumentim të plotë.

	Fondi fizik
	Vlerësimi i fondit fizik të kompensimit dhe sigurimi i ekzistencës së këtij fondi në përputhje me kushtet e ligjit
	Grupet e interesit, ish-pronarë, avokatë të fushës
	Pranuar
	Ky sugjerim nuk lidhet me ndërhyrje në projektligj, por me marrjen e masave të tjera nga ana e Agjencisë. ATP ka ngritur një grup pune për verifikimin në terren të objekteve shtetërore, pjesë e fondit fizik, të cilat do të shërbejnë për kompensimin fizik të subjekteve të shpronësuar. Me përfundimin e procesit të verifikimit të fondit fizik përmes edhe bashkërendimit me institucionet e tjera, veçanërisht me ministrinë përgjegjëse për pronën shtetërore, sipas rastit, do të vijohet me ndërhyrjen e nevojshme në aktet nënligjore përkatëse.

	Pagimi i tarifave të ASHK-së
	Të hiqet tarifa e ASHK-së
	Grupet e interesit, ish-pronarë, avokatë të fushës
	Refuzuar
	Problematika e evidentuar lidhur me pagimin e tarifave për shërbime kadastrale është një çështje e cila rregullohet nga ligji nr.111/2018 “Për kadastrën” dhe vendimi nr.389, datë 10.05.2020 i Këshillit të Ministrave “Për miratimin e listës dhe të tarifave të shërbimeve kadastrale”. 
Ndërkohë, ligji nr.133/2015, i ndryshuar, ka parashikuar bashkëpunimin e institucioneve me Agjencinë e Trajtimit të Pronave, pa aplikuar tarifa. Megjithatë, në kushtet kur ndërmarrja e nismës për ndryshimin e akteve ligjore në fuqi për kadastrën nuk është e Ministrisë së Drejtësisë, nuk mund të reflektohet sugjerimi në projektligj.

	Ndryshime të tjera
	Të vlerësohen nevojat e ndryshimeve të tjera, siç është shtimi i kompetencave të Drejtorit të Përgjithshëm
	Grupet e interesit, ish-pronarë, avokatë të fushës
	Refuzuar
	Sugjerimi lidhur me përcaktimin e zgjerimit të kompetencave të Drejtorit të Përgjithshëm vlerësohet se nuk lidhet me ndërhyrjen në projektligjin e propozuar, ndaj nuk mund të reflektohet. Megjtihatë, krahas propozimit të projektligjit, është vlerësuar kryerja e një riorganizimi të ATP-së duke forcuar kapacitetet e strukturave që angazhohen në shqyrtimin e dosjeve.

